
Atha Nyasanushasanam

ಅಥ ನ್ಯಾಸಾನುಶಾಸನಂ

ಲೇಖಕಃ -ನಂದಪ್ರದೀಪ್ತಕುಮಾರಃ
ಭಗವತೋ ವೇದಸ್ಯ ಪ್ರಾಯೋಗಿಕಂ ಮಹತ್ವಮೇವ ಕರ್ಮಕಾಂಡಂ ನಾಮ .

ವಿಶಾಲಂ ಚಾಸ್ಯ ಭಾರತೀಯಕರ್ಮಕಾಂಡಕಲೇವರಂ . ಮಂತ್ರಬ್ರಾಹ್ಮಣಾತ್ಮಕಃ
ಶಬ್ದರಾಶಿಃ ಸರ್ವತೋ ಹಿ ದುರಧಿಗಮಃ . ತಸ್ಯ ವೇದಸ್ಯ ಪ್ರಾಯೋಗಿಕಂ
ಸ್ವರೂಪಂ ಕರ್ಮಕಾಂಡಂ ಪರಮದುರ್ಗಮಮಿತಿ ನಾವಿದಿತಂ ವಿದುಷಾಂ .

ಗಹನತತ್ತ್ವಸ್ಯ ಚಿಂತನಂ ಸೂಕ್ಷ್ಮರೀತ್ಯಾಸ್ಸ್ಮಿನ್ ವಿರಾಜತೇತಮಾಂ . ವೇದ-

ಬ್ರಾಹ್ಮಣವಚನಾನಾಂ ಪ್ರಯೋಗಾತ್ಮಿಕಾಯಾಃ ಸೃಷ್ಟೇರೇವ ಕರ್ಮಕಾಂಡೇ
ಸನ್ನಿವೇಶೋ ದೃಶ್ಯತೇ .ಭಾರತೀಯಮನೀಷಿಣಾಂ ವಿಚಿತ್ರಾ ದೇವೋಪಾಸನಾಶೈಲೀ
ಅತ್ರ ಬೃಹದಾಕಾರೇಣ ಪ್ರಾಪ್ಯತೇ . ಭಾರತೀಯಕರ್ಮಕಾಂಡಾನಾಂ ಕೇಚಿದ್ದಂಶಾಃ
ಸಾಕ್ಷಾದ್ ವೇದಪ್ರತಿಪಾದಕಾಃ ಶ್ರೋತ್ರಾಪರಪರ್ಯ್ಯಾಯಾಃ ಕೇಚಿಚ್ಚ
ವೇದಮೂಲಕ- ಸ್ಮೃತಿಪುರಾಣಾದಿವಿಭಿನ್ನಧರ್ಮಗ್ರಂಥೋಕ್ತಾಃ ಋಷಿಮಹರ್ಷಿಭಿಃ
ಸಾಕ್ಷಾತ್ಕೃತಧರ್ಮಭಿರ್ವಿವೃತಾಃ ಕೇಚಿದ್ಹಿ ತತ್ತದ್ವೇದಮೂಲಕಶಾಸ್ತ್ರಚ್ಛಾಯಾಶ್ರಿತಾಃ
ಅಲೋಕಿಕಶಕ್ತಿಸಂಪನ್ನಾ ಸತ್ಯವಾಗ್ಭಿಃ ಸುವ್ಯವಸ್ಥಿತಾಃ ವಿರಾಜತೇತಮಾಂ .

ದೇವತಾನಾಂ ಸಂತೋಷಾಯ ತೈಃ ಬಹುವಿಧಾ ಪ್ರಯೋಗಾಃ ವಿಧಯಶ್ಚ ಪ್ರದತ್ತಾಃ .
ತೇಷು ಪ್ರಯೋಗೇಷು ನ್ಯಾಸತತ್ತ್ವಮನ್ಯತಮಂ .ತತ್ರ ನ್ಯಾಸೋ ನಾಮ ಸ್ವಾಂಗೇಷು
ದೇವತಾಪ್ರತಿಮಾಸು ವಾ ಮಂತ್ರಾದೀನಾಂ ಸನ್ನಿವೇಶಃ . ನ್ಯಸ್ಯತೇ ಅನೇನ ಇತಿ
ನ್ಯಾಸಃ . ನಿ ಉಪಸರ್ಗಪೂರ್ವಕ ಅಸ್ ಧಾತೋಃ ಘಞ್ ಪ್ರತ್ಯಯಯೋಗೇನ
ನ್ಯಾಸಶಬ್ದಃ ಸಿದ್ಧ್ಯತಿ . ಮಂತ್ರಬೀಜಾನಾಂ ದೇವಶರೀರೇ ಯಥಾಸ್ಥಾನೇಷು
ಸಂಸ್ಥಾಪನೇನ ಮೃಣ್ಮಯೀಪ್ರತಿಮಾ ಧಾತುನಿರ್ಮಿತವಿಗ್ರಹೋ ಘಟೋ ವಾ
ದೇವತ್ವಮಾಪ್ನೋತಿ . ದೇಶಿಕಸ್ಯ ದೈವೀಭಾವಃ ಸಮುದೇತಿ, ದೇವೋ ಭೂತ್ವಾ
ದೇವಂಯಜೇದಿತಿ ನ್ಯಾಯಾತ್ . ತಥಾಹಿ ಪ್ರಪಂಚಸಾರೇ-
ಆತ್ಮನೋ ದೇವತಾಭಾವಪ್ರದಾನಾದ್ದೇವತೇತಿ ಚ .

ಪದಂ ಸಮಸ್ತತಂತ್ರೇಷು ವಿದ್ವದ್ಭಿಃ ಸಮುದೀರಿತಂ ..(6/5)

ಇತಿ . ನ್ಯಾಸೋ ಪೂಜಕಸ್ಯ ಸದುಪಾರ್ಜಿತಂ ಧನಂ . ತಸ್ಯ ಸತ್ಪಾತ್ರೇಷು
ವಿನಿಯೋಗೋ ನ್ಯಾಸಃ . ಅಯಂ ನ್ಯಾಸಃ ಸಾಧಕಂ ಸರ್ವದಾ ರಕ್ಷತಿ .

ಪಿತೃಮಾತೃವತ್ಪರಿಪಾಲಯತಿ .ಯಥಾವಿಧಿ ನ್ಯಾಸೇ ಕೃತೇ ತಸ್ಯ ಪೂಜನಕಾಲೀನ-

ಅಥ ನ್ಯಾಸಾನುಶಾಸನಂ

ಸಾಧನಕಾಲೀನ ಚ ವಿಘ್ನಾಃ ಸರ್ವಥಾ ವಿನಶ್ಯಂತಿ .ಯಚ್ಚೋಕ್ತಂ ಕುಲಾರ್ಣವೇ-
ನ್ಯಾಯೋಪಾರ್ಜಿತವಿತ್ತಾನಾಮಂಗೇಷು ವಿನಿವೇಶನಾತ್ .

ಸರ್ವರಕ್ಷಾಕರಾದ್ದೇವಿ ನ್ಯಾಸ ಇತ್ಯಭಿಧೀಯತೇ .. (17/56)

ಇತಿ .ನ್ಯಾಸಕರ್ತಾ ವಿಷ್ಣುಲೋಕಂ ಗಚ್ಛತಿ . ತತ್ರ ವೈಕುಂಠೀಯಸುಖಮನುಭವಿತುಂ
ಪಾರಯತಿ .ಸಾಕ್ಷಾನ್ನಾರಾಯಣೋ ಭವಿತುಮರ್ಹತೀತಿ ವಕ್ಷ್ಯಮಾಣಂ ಪ್ರಮಾಣಂ
ದ್ರಢೀಕರೋತಿ . ತಥಾಹಿ ಪಾದ್ಮೇ-
ಶಿಖಾಯಾಂ ಶ್ರೀಧರಂ ನ್ಯಸ್ಯ ಶಿಖಾದ್ಯಃ ಶ್ರೀಕರಂ ತಥಾ .

ಹೃಷೀಕೇಶಂ ತು ಕೇಶೇಷು ಮೂರ್ಧ್ನಿ ನಾರಾಯಣಂ ಪರಂ ..

ಏವಂ ನ್ಯಾಸವಿಧಿಂ ಕೃತ್ವಾ ಸಾಕ್ಷಾನ್ನಾರಾಯಣೋ ಭವೇತ್ .

ಯಾವನ್ನವ್ಯಾಹರೇತ್ ಕಿಂಚಿತ್ ತಾವದ್ವಿಷ್ಣುಮಯಂ ಸ್ಥಿತಃ .. (6/79/17)
ಇತಿ .ಕರ್ಮಭೇದೇ ಶಾಸ್ತ್ರೇ ಬಹುವಿಧಾಃ ನ್ಯಾಸಾಉಕ್ತಾಃ .ತೇಷುಅಂಗನ್ಯಾಸಃ,ಕರನ್ಯಾಸಃ,
ಋಷ್ಯಾದಿನ್ಯಾಸಃ, ಜೀವನ್ಯಾಸಃ, ಪೀಠನ್ಯಾಸಃ, ಪ್ರಣವನ್ಯಾಸಃ, ಮಾತೃಕಾನ್ಯಾಸಃ,
ಬಹಿರ್ಮಾತೃಕಾನ್ಯಾಸಃ,ಅಂತರ್ಮಾತೃಕಾನ್ಯಾಸಃ,ಸೃಷ್ಟಿನ್ಯಾಸಃ,ಸ್ಥಿತಿನ್ಯಾಸಃ,ಸಂಹಾರನ್ಯಾಸಃ,
ಹಂಸನ್ಯಾಸಃಮೂಲಮಂತ್ರನ್ಯಾಸಃ,ಕಂಠಾದಿನ್ಯಾಸಃ,ಷೋಢಾನ್ಯಾಸಃ,ಪ್ರಪಂಚನ್ಯಾಸಃ,ಯೋಗಿನೀನ್ಯಾಸಃ,
ಗ್ರಹನ್ಯಾಸಃ,ಕೇಶವಾದಿನ್ಯಾಸಪ್ರಮುಖಾ ಮುಖ್ಯಾಃ . ಏತೇಷಾಂ ಪ್ರಯೋಗಾಃ
ಪ್ರಾಯಶಃ ಸರ್ವಪೂಜಾಸು ಅಂತರ್ಭೂತಾ ಭವಂತಿ . ಏತದತಿರಿಕ್ತಾಃ ಬಹವೋ
ನ್ಯಾಸಾಃ ತಂತ್ರಗ್ರಂಥೇಷು ದೃಶ್ಯಂತೇ . ಚತುಷಷ್ಠಿ ಸಂಖ್ಯಕಾಃ ನ್ಯಾಸಾಃ ತಂತ್ರಾದಿ
ಆಗಮಗ್ರಂಥೇಷು ಪ್ರಯುಕ್ತಾ ಭವಂತಿ . ಏತೇಷು ನ್ಯಾಸೇಷು ಮಾತೃಕಾನ್ಯಾಸಸ್ಯ
ಮಹಿಮಾ ಶ್ರೇಷ್ಠಃ . ಮಾತೄಕಾಣಾಂ ಪ್ರಯೋಗಸ್ತು ಮಾತೃಕಾನ್ಯಾಸಃ . ಸ್ವಚ್ಛಂದೇ
- ನ ವಿದ್ಯಾ ಮಾತೃಕಾ ಪರಾ (11/199) ಇತಿ ಮಾತೃಕಾನ್ಯಾಸಸ್ಯ ಸರ್ವಶ್ರೇಷ್ಠತಾ
ಪ್ರಮಾಣೀಕೃತಾ . ಅಪಿ ಚ ಲಲಿತಾಸಹಸ್ರನಾಮಸ್ತೋತ್ರೇ ಮಾತೃಕಾನ್ಯಾಸಃ
Oಂಕಾರಾತ್ ಸಮುದ್ಭೂತಃ ಸರ್ವಮಂಗಲಕರಃ ಪರಮಾನಂದದಾಯಕಃ
ಸರ್ವಸಿದ್ಧಿಪ್ರದಾಯಕ ಇತಿ ಪರಮಾಚಾರ್ಯೇಣ ಶ್ರೀಮದಾದಿಶಂಕರೇಣ ಸ್ವಕೀಯೇ
ಭಾಷ್ಯೇ ಸಮುಲ್ಲಿಖಿತಃ .ಮಾತೃಕಾನ್ಯಾಸಶ್ಚತುರ್ಧಾ ವಿಭಕ್ತಃ . ತಸ್ಯ ಫಲಭೇದೋಽಪಿ
ಶೂಯತೇ .ಯದುಕ್ತಂ ತಂತ್ರಸಾರೇ-
ಚತುರ್ದ್ಧಾ ಮಾತೃಕಾ ಪ್ರೋಕ್ತಾ ಕೇವಲಾ ವಿಂದುಸಂಯುತಾ .

ಸವಿಸರ್ಗಾ ಸೋಭಯಾ ಚ ರಹಸ್ಯಂ ಶೃಣು ಕಥ್ಯತೇ ..

ವಿದ್ಯಾಕರೀ ಕೇವಲಾ ಚ ಸೋಭಯಾ ವೃದ್ಧಿಕಾರಿಣೀ .

ಸವಿಸರ್ಗಾ ಪುತ್ರದಾ ಚ ಸವಿಂದು ವಿತ್ತದಾಯಿನೀ ..

ಇತಿ ಮಾತೃಕಾನ್ಯಾಸಃ ಚತುರ್ವಿಧಃ . ತೇಷು ವಿಂದುಃ=ಅನುಸ್ವಾರಸಹಿತಃ, ಅಂ
ನಮಃ ಲಲಾಟೇ ಇತಿ ಪ್ರಥಮಃ, ವಿತ್ತದಾಯಕಃ ಸರ್ವಸಂಪತ್ ವಿಧಾಯಕಃ
. ಕೇವಲಃ ಸಪ್ರಣವಃ . ಓಂ ನಮಃ ಲಲಾಟೇ ಇತಿ ದ್ವಿತೀಯಪ್ರಕಾರಕೋ

ಅಥ ನ್ಯಾಸಾನುಶಾಸನಂ

ಮಾತೃಕಾನ್ಯಾಸಃ, ಸರ್ವವಿದ್ಯಾಪ್ರದಾಯಕಃ . ಅಃ ನಮಃ ಲಲಾಟೇ ಇತಿ
ಸವಿಸರ್ಗಸ್ತೃತೀಯಃ, ಪುತ್ರಪ್ರದಾಯಕಃ ಆನಂದದಾಯಕಃ . ಅಂ ಅಃ ನಮಃ
ಲಲಾಟೇ ಇತಿಉಭಯಶ್ಚತುರ್ಥಃ,ವೃದ್ಧಿಕಾರಕೋ ವಿಖ್ಯಾತಃ ತಂತ್ರಶಾಸ್ತ್ರೇ ಬಹುಷು
ಆಗಮನಿಗಮಯಾಮಲಗ್ರಂಥೇಷು .
ಏತದ್ವಿಷಯೇಽಪಿ ಚಾನ್ಯತ್ರ ನಿವಂಧೇ-
ಓಮಾದ್ಯಂತೋ ನಮೋಂತೋ ವಾ ಸವಿಂದುವಿಂದುವರ್ಜಿತಃ .
ಪಂಚಾಶದ್ವರ್ಣವಿನ್ಯಾಸಃ ಕ್ರಮಾದುಕ್ತೋ ಮನೀಷಿಭಿಃ ..
ಇತಿ ಪಂಚಾಶದ್ವರ್ಣಾನಾಂ ಸಪ್ರಣವಪುರಃಸರಂ ನಮೋಽನ್ತೇನ ಪ್ರಯೋಗಃ
ವಿಂದುಯುಕ್ತ ಅಯುಕ್ತೋ ವಾಮಾತೃಕಾನ್ಯಾಸೋ ವಿಹಿತಃ .ಅಪಿಚ ತಂತ್ರಾಂತರೇ-
ವಾಗ್ಭವಂ ಕಾಮಬೀಜಂ ಚ ಶ್ರೀಬೀಜಂ ಚ ತ್ರಿತಾರಕಂ .

ಶಕ್ತಿಶ್ರೀಕಾಮಬೀಜಂ ಚ ತ್ರಿತಾರಂ ಮುನಯೋ ವಿದುಃ ..
ಶಕ್ತಿಬೀಜಂ, ಶ್ರೀಬೀಜಂ, ಕಾಮಬೀಜಂ ಚ ತ್ರಿತಾರಕಂ . ಯದ್ವಾ ವಾಗ್ಬೀಜಂ
ಕಾಮಬೀಜಂ ಶ್ರೀಬೀಜಮಿತಿ ಏತಾನಿ ಬೀಜತ್ರಯಾಣಿ ತಾರಕಸಂಜ್ಞಿತಾನಿ ಉಕ್ತಾನಿ
. ಮಾತೃಕಾನ್ಯಾಸೇಽಪಿ ಏತೇಷಾಂ ಸಂಯುಕ್ತಪ್ರಯೋಗಃ ಸರ್ವಸಿದ್ಧಿಕಾರಕಃ
. ಸೃಷ್ಟಿಸ್ಥಿತಿಸಂಹಾರಕ್ರಮೇಣ ತ್ರಿಪ್ರಕಾರಕೋ ಮಾತೃಕಾನ್ಯಾಸಃ ಕಲ್ಪಿತಃ .

ಕಲ್ಪೋಕ್ತವಿಧಿನಾ ಏತೇಷಾಂ ಪ್ರಯೋಗಃ ಅವಶ್ಯಮೇವ ಕರಣೀಯಃ .ಯಚ್ಚೋಕ್ತಂ
ವೀರಚೂಡಾಮಣೌ-
ಮಾತೃಕಾತ್ರಿತಯಂ ಕುರ್ಯಾತ್ ಸೃಷ್ಟಿಸಂಹಾರಕಸ್ಥಿತಂ .

ನ್ಯಾಸಂ ಕುರ್ಯಾತ್ಮಹೇಶಾನಿ ಕಲ್ಪೋಕ್ತಂ ಚ ವಿಶೇಷತಃ ..
ಅನ್ಯತ್ರ ಕುಲಾರ್ಣವೇ ಅನ್ಯನ್ಯಾಸೇಷು ಷೋಢಾನ್ಯಾಸಸ್ಯ ಕೀರ್ತನಂ ಭೂತಂ .

ಅಯಂ ಷೋಢಾನ್ಯಾಸಃ ಸರ್ವೇಷು ಶ್ರೇಷ್ಠಃ . ತಥಾ ಹಿ -

ಪ್ರಪಂಚೋ ಭುವನಂ ಮೂರ್ತ್ತಿರ್ಮಂತ್ರದೈವತಮಾತರಃ .
ಮಹಾಷೋಢಾಹ್ವಯೋ ನ್ಯಾಸಃ ಸರ್ವನ್ಯಾಸೋತ್ತಮೋತ್ತಮಃ .. (4/20)
ಇತ್ಯತ್ರ ಪ್ರಪಂಚನ್ಯಾಸ-ಭುವನನ್ಯಾಸ-ಮೂರ್ತಿನ್ಯಾಸ-ಋಷ್ಯಾದಿನ್ಯಾಸ-ಮಾತೃಕಾನ್ಯಾಸೇಷು
ಷೋಢಾನ್ಯಾಸಃ ಅಗ್ರೇ ಧಾವತಿ . ಕಿಂ ಬಹುನಾ ಋಷಿಛಂದೋದೇವಾನ್ ವಿನಾಪಿ
ನ್ಯಾಸ ಅಕರಣೀಯಃ . ಅನೇನ ನ್ಯಾಸಫಲಂ ಪೂರ್ಣತಯಾ ನ ಲಭ್ಯತೇ .

ಯಚ್ಚೋಕ್ತಂ ಶಾರದಾತಿಲಕೇ-
ಋಷಿಛಂದೋದೇವತಾನಾಂ ವಿನ್ಯಾಸೇನ ವಿನಾ ಯದಾ .

ಜಪ್ಯತೇ ಸಾಧಿತೋಽಪ್ಯೇಷ ತಸ್ಯ ತುಚ್ಛಫಲಂ ಭವೇತ್ ..(4/30)

ಇತಿ .ಅಪಿ ಚಮಹಾಫಲಂ ತಾವತ್ಮೇರುತಂತ್ರೇ-
ಯೋ ನ್ಯಾಸಕವಚಚ್ಛಂದೋ ಮಂತ್ರಂ ಜಪತಿ ತಂ ಪ್ರಿಯೇ .

ದೃಷ್ಟ್ವಾ ವಿಘ್ನಾ ಪಲಾಯಂತೇ ಸಿಂಹಂ ದೃಷ್ಟ್ವಾ ಯಥಾ ಗಜಾಃ ..

ಅಥ ನ್ಯಾಸಾನುಶಾಸನಂ

ಇತಿವಿಶ್ವಕಲ್ಯಾಣಕಾಮನಾಪರಕಾಣಿಭಾರತೀಯಕರ್ಮಕಾಂಡಾನಿಮಹತಾಸ್ಸ್ದರೇಣ
ಸಂಪಾದನೀಯಾನಿ . ಪೂಜನಸ್ಥಲೇಷು ನಿರ್ದಿಷ್ಟನಿಯಮಾನುಸಂಂಧಾನೇನಾತ್ರ
ಪೂಜಾಫಲಸಂಭವಾತ್ .ತಂತ್ರಗ್ರಂಥೇಷುಆಸನಶುದ್ಧ್ಯಾದಾರಭ್ಯಬ್ರಾಹ್ಮಣಭೋಜನಾಂತಂ
ಯಾನಿಕರ್ಮಾಣಿಅಸ್ಮಾಕಂ ಕೃತೇ ನಿರ್ದಿಷ್ಟಾನಿ ಸಂತಿ ತಾನ್ಯೇವಾಸ್ಮಾಭಿರವಶ್ಯಮೇವ
ಶಾಸ್ತ್ರೋಕ್ತನಿಯಮೇನ ಸಂಪಾಲನೀಯಾನಿ . ತಥಾ ಹಿ ಭಗವತಾ ಗೀತಾಯಾಂ-
ತಸ್ಮಾತ್ ಶಾಸ್ತ್ರಂ ಪ್ರಮಾಣಂ ತೇ ಕಾರ್ಯಾಕಾರ್ಯವ್ಯವಸ್ಥಿತೌ .

ಜ್ಞಾತ್ವಾ ಶಾಸ್ತ್ರವಿಧಾನೋಕ್ತಂ ಕರ್ಮಕರ್ತಮಿಹಾರ್ಹಸಿ .. (16/24)

ಇತ್ಯಲಂ ವಿಸ್ತರೇಣ .

—ಲೇಖಕಃ -ನಂದಪ್ರದೀಪ್ತಕುಮಾರಃ
Written by Dr. Pradipta Kumar Nanda, Kendrapara, Orissa pknanda65 at gmail.com

